
RESOLUCIÓN DA ALCALDÍA
Asunto: nomeamento Comité Anti-fraude

O Pleno do Concello da Laracha, en sesión celebrada o 30/09/2022 acordou a aprobación dun PLAN
XERAL DE PREVENCIÓN DE RISCOS E DE MEDIDAS ANTI-FRAUDE.

O dito Plan foi publicado no BOP núm. 193, do 11/10/2022. 

Segundo o dito Plan, o Comité anti-fraude do Concello da Laracha, é órgano específico que se crea
para avaliar e mellorar de xeito continuo as medidas preventivas, detectar posibles incumprimentos e
levar a cabo procedementos de natureza correctora. O persoal que asuma esta función realizará estes
cometidos con plena autonomía e independencia, de xeito que se evite de antemán calquera posible
interferencia que poida pór en dúbida o carácter obxectivo dos seus informes e acordos. 

Estará integrado por un equipo multi-disciplinar, que pola súa formación académica e experiencia de
xestión  acadada,  pode  dicirse  que  coñece  en  profundidade  tanto  a  organización  como  os
procedementos desta entidade local. Os seus traballos serán realizados sempre de forma obxectiva,
garantindo a súa plena independencia respecto de calquera órgano corporativo ou servizo da entidade,
rendendo contas da súa actuación só ante o Pleno da Corporación.

Dende o punto de vista  procedimental,  o Comité Anti-fraude seguirá as regras de funcionamento
previstas na Lei 40/2015, de 1 de outubro, de Réxime xurídico do Sector Público, para a actuación dos
órganos colexiados.

Así, en virtude do previsto no art. 4.1 do Plan Anti-fraude municipal, RESOLVO:

Primeiro: nomear os seguintes membros dacordo co seguinte:

• O/a  secretaria/o  municipal.  Encargarase  das  funcións  de  secretaría  deste  órgano,  realizando  as
convocatorias das sesións que estea previsto convocar, redactar e custodiar as actas e notificar os
acordos que se adopten, nos termos establecidos nos artigos 16 e 17 da Lei  40/2015,  de Réxime
xurídico do Sector público.

• O/a  interventor  municipal.  Asumirá  a  presentación  e  impulso  das  actuacións  de  control  que  se
decidan,  e  a  tramitación  dos  procedementos  de  reintegro  de  fondos  públicos  e,  no  seu  caso,
sancionadores,  coa  colaboración  do  persoal  do  Negociado  de  Control  financeiro  e  Auditoría.
Xestionará a colaboración con outros órganos de control, investigación, corrección e persecución das
actuacións ilícitas que puideran detectarse.

•  O/a funcionario/a administrativo do Departamento Secretaria, xefa de negociado, como membro do
Servizo  de  Administración  electrónica.  Exercerá  a  implantación  informática  das  medidas  que  se
adopten, adaptando en cada momento as aplicacións corporativas e responsabilizarse de que toda a
información  deste  Plan  e  das  súas  medidas  estean  debidamente  divulgadas  a  través  do  Portal  de
transparencia da sede electrónica municipal.

• O/a Técnico de Administración Xeral (Departamento de Secretaría). Realizará o seguimento do Plan
no ámbito da contratación pública.

• O/a Tesoureiro/a Municipal. Realizará o seguimento do Plan no ámbito da xestión e concesión de
subvencións (ámbito da acción de fomento, cultura e deportes, etc).

Aos efectos de ordenar o tratamento de asuntos e debates e demais atribucións previstas nos artigos 15
e seguintes  da Lei  30/2015,  na primeira  sesión que teña lugar,  o comité deberá propor a un dos
membros para o exercicio da Presidencia, cuxo nomeamento será formalizado mediante resolución da
Alcaldía.

Funcións do Comité.

O Comité anti-fraude, coa composición prevista no apartado anterior, asumirá as seguintes funcións:

• Avaliación periódica do risco de fraude, asegurándose de que exista un control interno eficaz que
permita previr e detectar os posíbeis fraudes.

• Definir a política anti-fraude e o deseño de medidas necesarias que permitan previr, detectar, corrixir
ou perseguir os intentos de fraude.

• Concienciar e formar ao resto do persoal da Deputación en materia da correcta aplicación dos fondos
públicos e loita contra o fraude na súa xestión.

• Incoar actuacións previas ante calquera indicio de fraude, requirindo canta información se entenda
necesaria ás unidades xestoras, contratistas ou persoas beneficiarias de subvencións.

• Resolver as actuacións previas incoadas, acordando o seu arquivo ou a remisión do acordo ao órgano
competente para a esixencia de responsabilidades administrativas, contábeis ou penais.

•  Informar  periodicamente  ao  Pleno  da  Corporación  das  conclusións  derivadas  das  actuacións
practicadas e das medidas preventivas ou correctoras aplicadas.

• Asesorar aos concellos e demais entidades locais da Provincia en materia de prevención, detección e
corrección de irregularidades na xestión de fondos públicos.

Cando  do  resultado  das  actuacións  previas  realizadas  por  este  órgano,  proceda  a  incoación  dun
expediente de reintegro ou, no seu caso, de carácter sancionador, por incumprimentos da normativa en
materia  de  subvencións,  a  súa  instrución  será  realizada  polo  Negociado  de  control  financeiro  e
auditoría da Intervención xeral.

Réxime de sesión e acordos.

O Comité  reunirase  con carácter  ordinario  unha vez  ao  trimestre,  realizando en  cada  sesión  una
avaliación e seguimento deste Plan e, no seu caso, tratando os asuntos sobre os que se precisa tomar os
acordos oportunos. Tamén poderá reunirse con carácter extraordinario cando o solicite calquera dos
seus membros.

Avaliación e seguimento.

Con carácter periódico (polo menos anual), o Comité anti-fraudeelevará ao Pleno, para coñecemento
deste órgano, un informe de avaliación e seguimento das medidas contidas neste Plan, facendo expresa
referencia tamén ás incidencias xurdidas respecto dos concellos que teñan delegado a análise de riscos
ou a xestión completa das medidas e procedementos conseguintes.

Con todo, cando o Comité anti-fraude considere que algunha delas debe ser interpretada, adaptada ou
reforzada,  realizará a  correspondente proposta,  que será aprobada por resolución da Presidencia  e
incorporada de inmediato, sen necesidade de novo acordo plenario. Para tal efecto, o Pleno delega
expresamente  na  Presidencia  estas  atribucións  de  interpretación,  adaptación  e,  no  seu  caso,
reforzamento, das medidas expostas nos distintos apartados deste Plan.

Documento asinado dixitalmente.

